
Саҥа дьыллааҕы утренник 

“Чебурашка Саҥа дьыллааҕы сырыылара”  
(бэлэмнэнии уонна улахан бөлөх оҕолоро)

Кыһыл-Сыыр сэл.«Улыбка» оҕо сайдыытын Киинин  
2 №-дээх саадын иитээччитэ 

Кривошапкина Сардана Михайловна

 

Ыытааччы -     Саргылаах сана дьыл дьоро күнэ үүннэ.
                            Остуоруйа дойдутугар ыалдьыттыыр кэммит кэллэ,
                            Саҥа үтүө дьылынан. Саҥа үтүө дьолунан.
                            Саала аана аһылынна... Саҥа дьылбыт саҕаланна!

Музыканнан оҕолор киирэллэр
Монтаж

Оҕолор миэстэлэригэр олороллор.
Ыытааччы - Бүгүн оҕолоор үөрүүлээх күн үүннэ, кэтэһиилээх кэрэ кэммит, Саҥа дьылбыт 

бырааһынньыга тиийэн кэллэ. Оҕолоор, эһиги остуоруйа истэргитин сөбүлүүгүт 
дуо? Бүгүн биһиэхэ Саҥа дьыллааҕы дьиктилээх остуоруйа ыалдьыттыаҕа. Бары 
чуумпуран, болҕойон олорон көрүөҕүн.

Дыбарыас көстөр.
Царевна Несмияна киирэн кэлэр

Ытанньах Сарыабына - Саҥа дьыл буолара чугаһаата. Бу бырааһынньыгы олус да өр 
күүттүм. Саамай сөбүлүүр фруктам апельсин. Бу бырааһынньыкка 
наһаа элбэх апельсин бэлэхтииллэрэ буоллар  үөрүөм да этэээ!

Дыбарыас харабыллара киирэллэр.  
( бэлэмнэнии, улахан бөлөх уолаттара)

    “Үҥкүү Стражи”
Олороллор

Эмискэ Ытанньах Сарыабына улаханнык ытыыр.
Ыраахтааҕы киирэр.

Ыраахтааҕы – Хайа, кыысчааныам туох буоллун?
Ытанньах Сарыабына – Миэхэ елка наадата суох, Саҥа дьыл буоларыгар наадыйбаппын, 

тоҕо диэтэххэ дыбарыас харабыллара бу бырааһынньыкка подарок 
суох буолар, аара сүтэн хаалбыт диэтилэр дии. (ытыыр).

Ыраахтааҕы – Наһаа ытаама кыысчааныам, сотору Саҥа дьыл буолуо дии. Баҕар сүппэтэҕэ 
буолуо, харабыллар өйдөөбөтөхтөрө буолуо, сыыһа кэпсиэхтэрин эмиэ сөп. Бу 
биир  подарок  кэлэн  турар.  Кыысчааныам,  ытаан  бүт,  ол  турар  дьааһыгы 
арыйыахха.  Онно  эн  сөбүлүүр  апельсиннаргын  ыыппыт  буолуохтаахтар. 
Апельсиннар  ханнык  баҕар  киһиэхэ  Саҥа  дьыллааҕы  настроенияны, 
үөрүүнү-көтүүнү бэлэхтииллэр.

Ытанньах Сарыабына – Чэ, буоллун, көрүөххэ даҕаны. Ол гынан баран атын буоллаҕына
                                            ытыырбын тохтотуом суоҕа.

Ыраахтааҕы үөрэн илиитин таһынар, коробка арыллар



Чебурашка тахсан кэлэр апельсиннаах.

Ытанньах Сарыабына  – (соһуйар) Уой, бу кимий?!... Бу дуо апельсиннар?... Аа өйдөөтүм, 
миэхэ  ыыппыт  апельсиннары  бу  кини  (ыйар)  барытын  сиэн 
кэбиспит, настроениям эмиэ түстэ (ытыыр)

Чебурашка  -  Тохтоо,  тохтоо,  Сарыабына  ытаама.  Бырастыы  гын,  бу  коробкаҕа  хайдах 
киирбиппин  бэйэм  да  өйдөөбөппүн.  Мин  ханна  киирэбин  да  онно 
апельсиннар баар буолаллар. Сарыабына, мин эн настроенияҕын көтөҕөбүн 
дуо?

Ытанньах Сарыабына   – (кыыһырар)  Хайдах мин настроениябын көтөҕөөрү гынаҕын?! 
(ытыыр)

Чебурашка   -  Мин  эйиэхэ  ыллыам  уонна  үҥкүүлүөм.  Оҕолоор,  миэхэ  баһаалыста 
көмөлөһүҥ эрэ.

Чебурашканы кытта флешмоб үҥкүү

Ытанньах  Сарыабына   –  Наһаа  үчүгэй  үҥкүү  эбит  да  мин  настроениябын  син  биир 
көтөхпөтүҥ. (ытыыр)

Ыраахтааҕы – Эн кимҥиний?!. Тоҕо мин кыысчааным ытыырый?
Чебурашка - Мин аатым Чебурашка
 Ыраахтааҕы  –  Дьикти  ааттаах  эбиккин.  Чебурашка,  хайдах  гынан   Сарыабына 

настроениятын көтөҕүөххэ сөбүй?
Чебурашка  -  Мин  ырыам,  үҥкүүм  олох  көмөлөспөтө.  Ол  гынан  баран  сир  үрдүгэр 

Сарыабына настроениятын көтөҕөр туох эрэ баара буолуо ээ...
Музыка тыаһыыр Иван- царевич киирэр.

Иван- царевич  – Сарыабынаҕа мин көмөлөһүөхпүн сөп!
Ыраахтааҕы – Эн кимҥиний?
Иван  Царевич  –  Мин  Иван  Царевич  буолабын.  Олус  өйдөөхпүн,  бэһиэлэйбин. 

Сарыабынаны хайаан даҕаны настроениятын көтөҕүөм.

Тымныы оҕонньор туһунан таабырын таайтарар,
Сарыабына таайбат, оҕолор таайаллар.

Иван Царевич – Тымныы оҕонньору булан аҕалыам, Тымныы оҕонньор Саҥа дьылга туох 
баар баҕа санааны барытын толорор,  дьон настроениятын көтөҕөр.  Кини 
аптаах оонньууларын оонньоттоҕуна үөрүү –көтүү, ырыа-тойук саҕаланар.

Ырыа “Деткам елочка пришла”

Иван Царевич – Көрүҥ маннык ырыаһыт доҕоттордоох учугэйин, ханнык да ыарахаттар 
миэхэ мэһэйэдээбэттэр. Чэ, Биһиги бардыбыт!

Музыка тыаһыыр уот умуллар.
Бары тахсан бараллар.

Декорация уларыйар, ойуур.

Үҥкүү “Феялар”



Иван Царевич Чебурашкалыын киирэллэр.
Утары Дьэгэ-Баабаны көрсөллөр.

Дьэгэ Бааба – Аһаа түбэстигит ээ! Хата аһаары ас көрдүү сылдьыбытым, аһыыр бириэмэм 
буолла!

Чебурашка куттанан Иван Царевич кэннигэр саһар

Чебурашка – Үтүө күнүнэн эбээ!. Биһиги эмиэ аһыахпытын баҕарабыт да биһиэхэ аспыт 
суох. 

Иван Царевич  –  Эмээхсиэн,  биһиги Тымныы оҕонньорго баран иһэбит.  Саамай кылгас 
суолу ыйан биэриэҥ буолаарай?

ДЬэгэ  Бааба  –  Тымныы  оҕонньор  ханна  олорорун  билэбин,  ол  гынан  баран  мин 
сорудахпын толордоххутуна биирдэ ыйан биэриэм.

Иван Царевич – Чэ, туох сорудахтааххын эт.
Дьэгэ  Бааба  –  Мин  сиппиирбин  үктээбэтэххитинэ  биирдэ  суолу  ыйан  биэриэм,  онтон 

үктээн тоһуттаххытына этиэм суоҕа.
Чебурашка - Оҕолоор, биһиэхэ көмөлөһүҥ эрэ.

Оонньуу “Сиппиири үктээмэ”

Оҕолор төгүрүччү тураллар.
Дьэгэ Бааба сиппиири эргитэр оҕолор ыстаналлар.

Дьэгэ Бааба – Дьэ сымса да, түргэн да оҕолор эбиккит, сиппиирбин таарыйбатыгыт даҕаны 
дии. Онон суолу ыйан биэрэбин. Бу аптаах клубогу биэрэбин суолгутун ыйан 
биэриэ.

Чебурашка – Махтал эбээ!
Иван Царевич – Махтал. Көрсүөххэ диэри!

Дьэгэ Бааба тахсан барар. Иван Царевич, Чебурашка елканы эргийэллэр.
Зал ортотугар быалаах кэмпиэт сытар. Чебурашка сүүрэн тиийэр.

Чебурашка – Уой наһаа үчүгэй кэмпиэт сытар дии. 

Кэмпиэти кулиса таһыгар тардаллар,
Чебурашка ону эккирэтэн тахсан барар.

Иван Царевич – Хайа Чебурашкам ханна барда, ханна сүттэ?

Шапокляк киирэр, суумкалаах

Шапокляк –  Үтүө  күнүнэн,  Уйбаанчык.  Мин эһигини маарыҥҥаттан  эккирэтэбин,  хата 
ситэн  кэллим  дии.  Өссө  эн  табаарыскын  улахан  кулгаахтаах  Чебурашканы 
туттум,  онон  салгыы  бэйэҥ  айанныыгын.  Чебурашканы  төптөрү 
остуоруйатыгар  ыытабын,  тоҕо  диэтэр,  онно  мин  кимиэхэ  да  кыыһырар, 
кыйаханар киһим суох буолла!

Иван Царевич – Эс, оннук хайдах да табыллыбат. Саҥа дьыл буолара чугаһаата, Тымныы 
оҕонньору түргэнник булуохпутун наада, оҕолор кэтэһэллэр. 



Шапокляк – Саҥа дьыл диэн тугуй. Тымныы оҕонньор туохха нааданый?
Иван Царевич – Оҕолоор Саҥа дьыл туһунан кэпсээҥ эрэ. 
Ыытааччы – Оҕолоор Шапоклякка кэпсиэххэйиҥ.
Шапокляк – Ол бырааһынньыкка миигин син биир ыҥырбаккыт, тоҕо диэтэр бэрээдэгин 

суох  дииллэр.Уонна  Чебурашканы  син  биир  биэрбэппин.  Мин  кинини 
оонньуур оҥорон баран сундукка уган кэбистим. 

Ыытааччы  –  Оҕолоор,  хайдах  буолабыт...  Сана  дьылбыт  буолара  чугаһаата  Тымныы 
оҕонньорбут кэлиэн наада. Ээ, мин биллим күлүүһү хайдах ылары...

Оонньуу

Шапокляк – Уой, эһигини кытта оонньуубун диэн сундуугум күлүүһүн сүтэрэн кэбистим 
дии. Ханна түһэн хаалла? (тулатын көрөр, көрдүүр)

Үҥкүү “Буратино”

Буратино – Сундуук күлүүһүн биһиги буллубут! (көрдөрөр, Иван Царевичка биэрэр)
Шапокляк – Сундуугум күлүүһүн аҕал!!! 
И.Ц – Суох биэрбэппин. Маннык куһаҕан быһыыгын Тымныы оҕонньорго этиэхпит, кини 

эйигин аптаах торуоскатынан муус оҥорон кэбиһиэ. 
Шапокляк – Мин Тымныы оҕонньортон куттаммаппын.
Иван Царевич – Хаар дьоннор кэлиҥ Шапоклягы хаарынан көмүөххэйиҥ!

Үҥкүү “Хаар дьоннор” 
(обруч кэтэрдэллэр)

Шапокляк – Хайа хаарынан хамсаабат гына көмөн кэбистигит дии!!!. 
Иван Царевич   -  Оҕолоор,  мин Тымныы оҕонньору  булан  аҕалыам,  эһиги  Шапоклягы 

харабыллааҥ 
Шапокляк  - Дьэ бэйиккэй!!!(сутуругун көрдөрөр).

Ыллыы, ыллыы Крокодил Гена киирэр
 (гармошкалаах)

Крокодил Гена – Хайа мин ханна тиийэн кэллим?
Ыытааччы – Крокодил Гена эн “Улыбка ” уһуйааҥҥа кэллиҥ.
Крокодил  Гена  –  Үтүө  күнүнэн  оҕолоор.  Мин  кыра  доҕорбун  Чебурашканы  көрдүү 

сылдьабын. Эһиги көрбүккүт дуо?
Шапокляк  –  Хайа  Гена  дорообо.  Эн  доҕоргун  Чебурашканы  мин  оонньуур  оҥорон 

кэбистим уонна остуоруйа дойдутугар төптөрү ыытаары сылдьабын.
Крокодил Гена – Кэбис Шапокляк доҕорбун босхолоо. Мин хайдах да Чебурашката суох 

сатаммаппын.
Ат туйаҕын тыаһа иһиллэр.

Ыытааччы   –  Оҕолоор,  истиҥ  эрэ  ат  туйаҕын  тыаһа  иһиллэр.  Арааһа  Тымныы 
оҕонньорбутун Иван Царевич булан аҕалла быһыылаах.



Музыканнан Тымныы оҕонньор, Хаарчаана
 уонна Иван Царевич киирэллэр.

Тымныы  оҕонньор  –  Үтүө  күнүнэн  оҕолоор.  Ыраах  сиринэн  айаннаан  сиэмминээн 
Хаарчааналыын эһиэхэ кэллибит. Манна туох буолбутун Иван Царевич 
кэпсээтэ. Дьэ, Шапокляк кэм да куһаҕаны оҥоро сылдьаҕын!

                            –  Шапокляк куһаҕаны оҥорон бүт,  Чебурашканы босхолоо, 
босхолооботоххуна аптаах торуоскабынан муус оҥорон кэбиһиэм. 

Шапокляк – Суох, суох баһаалыста муус оҥорума. Көннөрүнүөм, аны хаһан да куһаҕаны 
оҥоруом  суоҕа.  Миигин  Хаар  дьонноро  хаарынан  хамсаабат  гына  көмөн 
кэбистилэр. Тымныы оҕонньор, баһаалыста миигин босхолоо.

Тымныы Оҕонньор  – Шапокляк, Чебурашканы ыытар буоллаххына босхолуубун.
Шапокляк – Сөп. Сөп ыытыам тылбын биэрэбин.

Тымныы Оҕонньор торуоскатынан обруһу тарыйар
 Шапокляк обручтан тахсар.
Иван Царевич күлүүһү биэрэр.

Шапокляк сундуугун арыйан  оонньуур Чебурашканы таһаарар.

 Шапокляк  –  Оҕолоор  фокус  көрүөххүтүн  баҕараҕыт  дуо.  Билигин  мин  Чебурашканы 
тилиннэриэм. Бары харахххытын симиҥ. 

Уот умуллар. Музыка тыаһынан Шапокляк елканы эргийэр.
Уот аһыллар Чебурашка елка кэнниттэн тахсан кэлэр.

Чебурашка  –  Тымныы  оҕонньор,  оҕолор,  Иван   Царевич  махталларын  миигин 
босхолообуккутугар. 

Ытанньах Сарыабына ытыы –ытыы киирэр 
кэнниттэн Ыраахтааҕы киирэр.

Ытанньах Сарыабына – Ханна баарый подарок!. Манна баар диэбиттэрэ эмиэ суох!
Ыраахтааҕы - Уоскуй кыысчааным, тулуй Тымныы оҕонньор манна кэлбит диэбиттэрэ.
Тымныы Оҕонньор  –  Хайа бу туох айдаанай?
Ытанньах Сарыабына  – Саҥа дьылга миэхэ подарок суох диэбиттэрэ. Ол иһин ытыыбын!
Тымныы оҕонньор – Хайдах Саҥа дьыл буолан баран подарога суох буолуой. Мин кими 

да  матарааччым  суох.  Эн  оҕолору  кытта  тэҥҥэ  үөрэ-көтө 
сылдьыахтааххын,  хаһан  да  кыыһыра,  ытыы сылдьыа  суохтааххын. 
Оннук эрэ оҕолорго подарок биэрэбин.

Ытанньах Сарыабына- Сөп өйдөөтүм. Ытыырбын, кыыһырарбын тохтотуом.
Тымныы оҕонньор – Оҕолоор, кэлэн иһэр Саҥа дьылынан, саҥа дьолунан! 
Хаарчаана  –  Оҕолоор  Саҥа  дьылбытын  саҕалыаҕыҥ!.  Елка  тула  туран  хороводттаан 

тэйиэҕиҥ!.

Елка тула Хоровод.



Ыытааччы – Тымныы оҕонньор ыраах сиринэн айаннаан сылайбытыҥ буолуо. Сынньана 
таарыйа биһиги оҕолорбут эйиэхэ бэлэмнээбит ырыаларын. Хоһооннорун 
иһит.

- Хоһоон (орто)
- Ырыа “Кыһын” (бэлэмнэнии, улахан бөлөх)
- Хоһоон  (бэлэмнэнии)
- Ырыа “Кыһын” (орто)

Тымныы оҕонньор – Маладьыастар элбэх ырыаны, хоһоону бэлэмнээбиккит. 
Этиҥ эрэ бу ааһан иһэр дьылбыт бэлиэтэ тугуй?

Оҕолор - Куобах
Тымныы Оҕонньор – Саамай сөп. Ааһан иһэр сыл бэлиэлэрэ бэйэҕитин көрдөрүҥ эрэ

Үҥкүү “Куобахчааннар”
Тымныы Оҕонньор  - Билигин куобахсылын  атаарыахха уонна Саҥа сылбыт бэлиэтин 

дракону көрсүөххэйиҥ. 
Дракон киирэр.

Хаарчаана – Саҥа сылбытын үөрэ-көтө көрүстүбүт. Аны эһэкээ оҕолорго бэлэхпитин 
биэриэххэйиҥ эрэ.

Тымныы Оҕонньор  – Саҥа сыл Дракон мин бэлэхтээх мөһөөччүкпүн умнубатыҥ ини.
Дракон – Аҕалан. Аҕалан. Таһырдьа турар.
Тымныы Оҕонньор  – Көмөлөһөөччүлэрим киллэриҥ эрэ

Подарок киллэрэллэр.
Тымныы Оҕонньор  – Мин Саҥа дьыл бырааһынньыгар кими да умнубаппын диэн 

эппитим ол иһин бастакы бэлэхпин Сарыабынаҕа туттарабын. 
Хаарчаана – Сарыабына бу сылга эн бу оҕолор курдук куруук үөрэ-көтө сылдьыаххын 

наада.  
Ытанньах Сарыабына – (үөрэн ытыстарын таһынар) Баһыыбаларыҥ, аны хаһан да ытыам 

суоҕа, аҕабын хомотуом суоҕа.
Подарок үллэриитэ, хаартыскаҕа түһүү.

Тымныы оҕонньор – оҕолоор, биһиги барар бириэмэбит буолла.
Хаарчаана – Эһиил биһигини өссө улаатан көрсөөрүҥ!. Көрсүөххэ диэри!

Бары тахсан бараллар.
Ыытааччы – Манан бырааһынньыктааҕы утренникпыт түмүктэнэр. Барыгытын Саҥа 

дьылынан!, Саҥа дьолунан! Көрсүөххэ диэри! 


